
HONDARRIBIKO AUZOAK
Udal Gobernua

Ume ginenean, gutako askorentzat, munduaren limiteak gure auzoaren limiteak ziren. Auzoan ikasi genuen
amaren eskutik askatu eta espazioa okupatzen. Auzoan ikasi genuen gure adinekoekin harremana izaten,
helduei kasu egiten eta haiek buelta emandakoan bihurrikeriak egiten. Auzoa izan zen gure lehendabiziko
errepublika independentea, gure eremu segurua.

Uda garaian disfrutatzen genuen gehien: egunez karta-jolasean, bizikletan, ezkutaketetan, arrantzan edo
bainatzen ibiltzen ginen; eguzkia gordetzen zenean, kalea oraindik gurea edo guretzako ERE bazen. Udan
ospatzen genituen auzo gehienetako festak; mota askotako txapelketak, herri kirolak, gure bizitzetako
lehenengo kontzertu edo dantzaldiak. Auzoko festek helduen mundura poza ekartzen zuten, baita beraien
arteko lankidetza ere.

Handitzen gindoazen heinean, gure munduaren limiteak zabalduz joan ziren eta beste auzo batzuk
ezagutu genituen... Ze abentura ederra Hondarribiko aniztasuna deskubritzea!! Auzo batzuetan kresala
eta arrain-usaina; beste batzuetan busti berria den baratzaren lur-usaina, eta beste batzuetan harrizko
kale-estutan eskegitako arroparen perfumea. Euskara bera ere ez zen berdina Jaitzubian edo Portuan!

Urteekin ere jabetu ginen gure auzoak zoragarriak baziren ere beharrak zituztela. Auzoan ikasi genuen
modu antolatuan eta elkarrekin lanean urrunago iristen garela, auzo-elkarteek izan ziren gure espazio
politikoak.

Auzoek beraz, Gizarte-kohesioa eta kide izatearen zentzua eman digute eta nortasun propioa dute,
komunitate-bizitza egiteko eta erabaki kolektiboak hartzeko espazioak dira. Duten garrantziaz jabetuta
egitura hori indartzeko lanetan ibili gara azken hiru urteetan sail ezberdinetan. Hirigintza antolamendurako
dokumentuan eta merkataritza biziberritzeko planean Auzo-bihotzak kontzeptua txertatu dugu; gizarte
zerbitzuetan Auzoekin ekimena martxan jarri eta auzozainak batu ditugu; Kultura sailean hainbat auzotan
kultur ekimenak antolatzen ari gara (Muliaten, Mendelun, Amuten, ...), Euskara sailean Euskaraldia
hirigunetik atera eta landa eremuko auzoetara eraman da...

Azkenaldian gainera, herriko eragileak ere beraien ilusioa eta lana auzoetan zabaltzeko saiakera egiten
ari dira: zineklub Papillonen-ek zinea eramango du hirigunetik kanpoko auzoetara eta Auzo-elkarteek
auzoko jaiak berreskuratu, sortu eta indartzeko lanetan dihardute.

Uda garaian gaude, eguzkia gordetzen denean ere gure auzoek bizirik jarraitzen dute.

Madalen, Santiagotxo eta Jaitzubia auzoetako jaiak izango ditugu hurrenez hurren. Leku horien edertasuna,
bertako jendea, eta ingurune historiko eta naturalak ezagutu eta zaindu eta herritarron artean harremanak
sustatzeko deia egiten dizuegu.

UZTAILAREN 16TIK AURRERA ZABALIK DA HIRUROGEITA BOST
PLAZAKO APARKALEKUA HERRITARREK ERABILTZEKO

Udalak Presa | eremuko lursaila jaso du, eta horrekin batera, herritarrek erabiltzekoa izango den azaleko aparkaleku
berria. Eremua eskuratu da Udalak eta VIVESAk sinatutako lankidetza-hitzarmenaren baitan. Jasotako lursailak, guztira,

1.780 metro koadro inguruko azalera hartzen du.

Azaleko aparkaleku berriak 55 plaza ditu, eta horietako
bi mugikortasun urriko pertsonentzat egokituta daude.
Horrez gain, Biteri kalean beste hamar ibilgailurentzako
aparkalekua sortu da. Aparkalekuez gain, oinezkoentzako
espaloia, bidegorria eta berdeguneak ere Udalaren esku
geratu dira. Horrenbestez, bihartik aurrera oinezkoek
eremu horretatik igaro ahal izango dute.

Aparkaleku berriek herritarren  eguneroko behar bati
erantzuten diote eta udal gobernuak mugikortasunaren eta
aparkaleku-eskaintzaren hobekuntzaren alde hartu duen
konpromisoaren beste urrats bat da, “herritarren bizi-kalitatea
hobetzeko eta auzo guztietan irtenbide errealak eskaintzeko”.

Aparkaleku berriak ez dira, ordea, arazoa konpontzeko nahikoa,
eta Udal Gobernuak azaldu du “aparkaleku-politika ikuspegi
integral batetik” lantzen ari direla, "epe laburreko neurriak eta
etorkizunerako proiektu estrategikoak uztartuz”. Horretarako,
eta, etorkizunean aparkaleku-eremu berriak garatu ahal izateko,
ezinbestekoa da Hondarribiko Hiri Antolamenduko Plan Orokor
berria (HAPO) onartzea, “plan hori baita horrelako jarduketak
abian jartzeko beharrezko tresna”.

Momentu honetan, Udalbatzak HAPOaren behin-
behineko onarpena eman ondoren, dokumentua dagokion
erakundera bidali da beharrezko txostena jaso eta behin
betiko onarpena eman diezaion.

Aparkalekuen arazoari irtenbidea emateko, Udala hainbat
jarduketalantzen ari da. Horien artean kokatzen dira Jostaldi
inguruko lursailean aparkaleku berriak egiteko dagoeneko
enkargatu den proiektua; TAO eremuen berrantolaketa,
Hondarribiko bizilagunek aparkatzeko lehentasuna izatea
helburu duena; edota, Zezen Plazako lur azpiko aparkaleku
publikoa egiteko proiektua, egindako zundaketek eta
georradar bidezko azterketa teknikoek proiektua teknikoki
bideragarria dela ondorioztatu ondoren.

Nolanahi ere, “aparkaleku-politika ez da neurri bakar baten
bidez konpontzen den erronka, baizik eta epe motzeko
eta luzeko jarduketen bidez landu beharreko auzia”
dela nabarmendu dute, eta helburua “hondarribiarrek
aparkatzeko dituzten zailtasunak arintzea eta herriaren
beharrei erantzuten dien mugikortasun-eredu egokiagoa
eraikitzea” dela gogorarazi dute.

Zure iragarkia "Hondarribia” aldizkarian jarri
nahi baduzu, 943 218 899 telefonora deitu edo

helbidera idatzi.

EUSKO JAURLARITZAREKIN HONDARTZAKO KIROL
INSTALAZIOA BERRITZEKO AKORDIOA LORTU DA

Kulturak Eusko Jaurlaritzaren baimena jaso ondoren, Udalak instalazioen mantentze, kontserbazio, egokitzapen funtzional
eta segurtasuna hobetzeko jarduketak garatuko ditu, kirol-eremuaren kalitatea eta erabilgarritasuna bermatzeko eta herriko
kirol-azpiegitura garrantzitsuenetako baten kontserbazioa, egokitzapen funtzionala eta segurtasun-baldintzak indartzeko.

Proiektuaren baitan, Hondartza futbol-zelaiko egungo belar
naturala belar artifizialarekin ordezkatuko da, futbol-zelaiaren
kalitatea, segurtasuna eta erabilgarritasuna hobetzeko.
Era berean, drainatze-sistema mantentzeko, berrikusteko
eta egokitzeko lanak ere egingo dira, euri-uren bilketari
dagokionez ingurumen-kontrol egokia bermatzeko. Sistema
hori "Higer”eko araztegiari zuzenean lotzen zaion kolektorera
konektatuko da.

Egokitzapen-proiektu honen bidez, urte luzez herritarrek eta
Hondarribia Futbol Elkarteak egindako eskaerari erantzungo
zaio, eta kirol-jarduera garatzeko baldintza hobeak eskainiko
dira. Esku-hartzeak eragin zuzena izango du bai kirol-
praktikan, bai egunero bertara gerturatzen diren ehunka
erabiltzaileen esperientzian, bereziki Hondarribia Futbol
Elkartearen jardueran.

Aire zabaleko kirol instalazioetan ere bestelako berritze
lanak egingo dira, besteak beste, skate parkea hobetzeko
edo beharrezkoak izan daitezkeen beste jarduketa batzuk
garatzeko. Kirol-instalazioez harago, akordioak 60.421 metro
koadroko eremua hartzen du: futbol-zelaiak, atletismo

pista, skate parkea, haur parkea, txirrindu pista eta ondoko
aparkalekua eta inguruko berdeguneak.

Proiektua gauzatzeko Eusko Jaurlaritzako Portuen, Itsas
Gaietako eta lItsasertzaren Zuzendaritzaren baimena jaso
berri du Udalak. Izan ere, kokapenagatik, Hondartza futbol-
zelaiak administrazio-baimen berezia behar du aurreikusitako
jarduketak egin ahal izateko.

Baimen-eskaera 2025eko abenduan aurkeztu zen eta ordutik,
espedientearen etengabeko jarraipena egin da baimena
ahalik eta azkarren lortzeko. Denbora tarte horretan hainbat
bilera politiko, tekniko eta juridiko egin dira administrazio
eskudunekin, bai eskaera aurkeztu aurretik, bai ondorengo
hilabeteetan ere.

Orain, obrak martxan jarri ahal izateko, Udalak proiektua
eguneratu, beharrezko finantzaketa zehaztu eta lizitazio-
prozesua abiaraziko du, eta, jakinarazi dutenez, lanak
urte amaierarako hastea aurreikusten da eta helburua
da etorkizunean eremu hau behin betiko Udalaren esku
geratzea”.

ADIERAZPEN INSTITUZIONALA SANTIAGO BIDEA EGITEN ARI
ZIREN EMAKUMEEK JASO DITUZTEN SEXU ERASOEN AURREAN

Uztail hasieran, Ertzaintzak 76 urteko gizon bat atxilotu
zuen Hondarribian Jaizkibel mendian Santiago Bidea
egiten ari ziren emakume batzuei sexu erasoak egitea
egotzita. Gertaera horren aurreran, Udaleko talde politiko
guztiek (Abotsanitz, EAJ, PSE-EE eta EH Bildu) adierazpen
instituzionala kaleratu dute.

Lehenik eta behin, “gaitzespenik irmoena” azaldu ondoren,
“elkartasuna, babesa eta hurbiltasuna helarazi” dizkie jokabide
horiek pairatu dituzten emakume guztiei. Era berean, eskura
jarri ditu udaleko arreta baliabideak, “hala nahi badute behar
duten laguntza eta babesa jaso dezaten”.

Horrelako ekintzek emakumeen oinarrizko  eskubideak
urratzen dituztela eta indarkeria matxistaren adierazpen direla
salatu dute. “Emakumeen askatasunaren, duintasunaren eta
beren gorputzaren gainean libre erabakitzeko eskubidearen
aurka doan jokabide oro onartezina da. Inork ez du baimenik

beste pertsona baten gorputza ukitzeko, besarkatzeko,
musukatzeko edo izaera sexualeko bestelako jokabiderik
izateko haren baimenik gabe”. "Emakume guztiek -jarraitzen
du adierazpen instituzionalak- espazio publikoak askatasunez,
segurtasunez eta beldurrik gabe erabiltzeko eskubidea
defendatzen dugu”.

Era berean, "emakumeen aurkako indarkeria ez dela gertakari
isolatuen ondorio, baizik eta desberdintasun estrukturaletan
sustraitutako arazo sozial larria” gogoratu dute, eta
ezinbestekotzat jo dute "prebentzioan, berdintasunean eta
erakundeen arteko lankidetzan lanean jarraitzea".

Herritar guztiei zuzendutako deialdi batekin amaitu dute
adierazpen instituzionala: “Indarkeria matxista gaitzetsiz;
emakumeen eskubideen defentsan modu aktiboan
inplikatuz; eta, errespetuan, berdintasunean eta askatasunean
oinarritutako herri bat eraikiz".

0%.30-13:00 eta 15:30-19:30
larunbatean

10:00-13:00

943645507
630604293

Donostia kalea 20280 Hondarribia

JULEN BASTERRA ETA OIER
KANPANDEGI HERRITARRAK
HONDARRIBIA GRAN SLAM
TXAPELKETAN

Jostaldi pilotalekuak hartu ditu Hondarribia Gran Slam eta
Master Series 2026 zesta-punta txapelketako lehenengo
partidak. Zortzi jardunaldi jokatuko dira, guztiak ostiraletan,
20:00etatik aurrera, eta finalak, abuztuaren 28an izango
direla aurreratu dute.

HERRIAN BARRENA ‘ 7

Gran Slamean sei bikotek parte hartuko dute, eta tartean
bi herritar izango dira: Oier Kanpandegi Kanpa eta Julen
Basterra Txanika. Bi taldetan banatuko dira: Oierrek A
taldean jokatuko du, Erik Mendizabal beteranoarekin batera,
jaz bezala. Julenek, berriz, B taldean, eta, Ruben Bailo
noaindarra izango du bikote. Emakumezkoen Master Series-
ean lau bikote ariko dira, herriko parte-hartzailerik gabe.

Herriko ordezkariek dagoeneko jokatu dute lehen partida.
Kanpanek uztailaren 17an egin zuen debuta, eta, ezin hobe
eman zion hasiera Gran Slam-ari, bere taldekidea den
Erik-ekin garaipena lortu baitzuten Hormaetxe eta Aratzen
kontra. Txanikak eta Bailok, berriz, joan den uztailaren 24ean
jokatutako partidan finalerdietarako sailkapenetik urrundu
egin ziren, Bixente-Ekhi bikotearen aurka 15-13 eta 15-11
galdu baitzuten.

Bigarren jardunaldia, berriz, abuztuaren 7an jokatuko du
Kanpanek, Benetrix-Oierdi bikotearen aurka. Txanikaren
txanda aste bete geroagoiritsiko da, hilaren 14an, non Urrutia-
Oyhernard izango dituen aurkari. Bi pilotari hondarribitarrek
euren partidak irabaziko balituzte, finalerdietarako txartela
poltsikoratuko lukete.

Partidak ikusteko sarrerak (finalerdietakoak, 12 €-tan; eta,
finalekoak, 15 €-tan) frontoiko leihatilan edo www.jaialive.eus
webgunean eros daitezke.

HIRIKO URREZKO INTSIGNIA AUKERATZEKO PROZESUA ABIAN DA

Hiriko Urrezko Intsigniaren hartzailea aukeratzeko parte-
hartze prozesua martxan da, herriko aitortzarik gorena
jasoko duen pertsona edo erakundea erabakitzeko.
Herritarrek  hautagaiak proposatu ondoren, Udaleko
Bozeramaile Batzordeak aztertuta baldintzak betetzen
dituzten hiru hautagaiek egingo dute azken fasera salto.
Hiru hautagaien izenak abuztuaren 4an ezagutaraziko dira,
eta, abuztuaren 6tik 21era, herritarrek izango dute azken
hitza, boto gehien jasotzen dituen hautagaiak jasoko du
Urrezko Intsignia irailaren 7an.

Intsigniarekin herriaren garapenean, bizitza sozialean,
kulturalean, ekonomikoan edo bestelako esparruetan
ibilbide nabarmena egin duten pertsona eta erakundeen
lana, konpromisoa eta ekarpena aitortzen da. Alberto Lasak
(2025), Gloria Gonzalezek (2024) eta Carolina Atxukarrok
(2023) jaso dituzte azkeneko hirurak.

* EGUNEKO MENUA

ARRAUN ELKARTEA

GIMNASIOA

Spinin - Zumba - Tonifikazioa -
Mantenimendua - Muskulazioa -

Sauna - Piraguen alokairua eta
gordelekua

MOLLA IBILBIDEA, 5. 20280 HONDARRIBIA 943 640 161

XAKEAREN ONURAK BALIATZEKO TAILERA EGIN DUTE
MARLAXKA XAKE KLUBAK ETA GAUTENAK

Hondarribia Marlaxka Xake Kluba Gautenarekin
elkarlanean aritu da Donostiako Atotxako Zelaia plazan
dagoen haren egoitzan egindako xake hastapeneko tailer
batean. Zazpi laguneko talde batekin abiatu zen, eta
piztutako interesari esker parte-hartzaile berriak batu eta
azken saioan hamabi lagun elkartu ziren.

Xake Klubak eta Gautenak hiru saio egin dituzte eta parte-
hartzaileek xakearen oinarriak ezagutzeko aukera izan dute.
Aldi berean, arreta, behaketa, plangintza, erabakiak hartzeko
gaitasuna, kontzentrazioa, txandak errespetatzea, besteekin
harremanak izatea eta erronka berriei aurre egiteko konfiantza
bezalako trebetasunak landu dituzte, bakoitzaren erritmoa
errespetatuz eta giro hurbil, seguru eta inklusibo batean.

Tailerra Goio Uriartek gidatu du, Gautenako terapeuta den
Haizea Olivero Sanchezen koordinazio eta laguntzarekin.
Jardueran Jon ere aritu da laguntzaile gisa. Jon lIrigaray

Ferreira Xake Klubeko jokalaria da, eta urte asko daramatza
klubeko partaide bezala, eta, oraingoan, ikasten jarraitzeaz
gain, beste pertsona batzuei laguntzeko aukera izan du,
saioen antolaketan eta material didaktikoa prestaketan parte
hartuz.

Marlaxka Xake Klubetik nabarmendu dute “esperientziak
berriro erakutsi duela xakea joko bat baino askoz gehiago
izan daitekeela: ikaskuntza, garapen pertsonala, harremanak
eta inklusioa sustatzeko balio handiko tresna”.

Halako ekimenek, besteak beste, klubarenizaeraetanortasuna
adierazten dute. Izan ere, urte luzez ari da Bidasoaldean
xakea sustatzen eta xakelariak hezten, eta, lehiaketaz eta
prestakuntzaz harago, klubak xakea hezkuntzarako, balioen
transmisiorako eta gizarte-inklusiorako tresna gisa ulertzen
du. "Gautenarekin gauzatu dugun jarduerak klubaren izaera
eta konpromiso soziala islatzen dituzte”, azaldu dute.

ORDEZKARI POLITIKOEN IRITZI ETA IRADOKIZUNAK

HERRIKO KULTURGINTZA SARETZEN

Hasieratik oso argi genuen, Hondarribiak bestelako herri eredu bat behar zuela eta udal gobernura iritsi
ginenetik, arlo desberdinetan, eten gabeko lanean dihardugu. Egindako lanaren emaitzak begi bistakoak dira
herriko auzo desberdinetan. Aurrerantzean ere herritarrontzat onuragarrik izango diren esku hartzeak gehiago
ikusiko ditugu. Aurrera pausuak ordea elkarrekin egin behar ditugu, eredu indibiduala alde batera utzi eta
begira kolektiboa lehenetsiz. Udaleko kultura saila, besteak beste ikuspegi hau jorratzen ari da. Berriki “Kultura
uztartu” hitzorduak sortutako dinamikak, emaitza eta harrera ezin hobea utzi digu. Kalitatea eta hurbiltasuna
bateratzen dituen kultur ekimena garatuz. Hondarribia ezin da erakusleiho soil batean bilakatu. Herri kuttun
honek altxor ugari ditu, bertako pertsonak. Elkarlana eta harremanak landuz sarea josten ari gara, pertsonaz
pertsona eta auzoz auzo. Sortzaileak, bertako talentua jasotzen hasiak gara eta, bide horretan, herriko artistak
eta arte espazioen zerrenda kaleratu berri da. Komunitatea ehundu, aukerak eskaini eta espazio berrien bidez
sinergiak eraikiz.

Abotsanitz

HONDARRIBIA AURRERA DOA ELKARLANA ETA POLITIKA ERABILGARRIA DAUDENEAN

EAJ-PNVk azken hilabeteotan erakutsi du udal gobernuan egon ala ez, herriaren alde lan egiteko
konpromisoa duela. Madrilen egindako akordioei esker Hondartzako lurzoruen desafekzio prozesua
desblokeatu da, eta kostaldearen eskumena Eusko Jaurlaritzaren esku geratzeak aukera berri bat
ireki du. Horren ondorioz, Eusko Jaurlaritzak baimena eman du Hondartzako futbol zelaian belar
artifiziala jartzeko. Baina lana ez da hemen amaitzen. Orain Udalaren ardura da 201%ko proiektua
eguneratzea, obra lizitatzea eta gauzatzea. EAJ-PNVk bide hori proposatu eta sustatu du une oro,
elkarlana lehenetsiz eta Hondarribia Futbol Elkartearen aspaldiko eskaerari erantzuna emateko
helburuarekin. Guretzat politika ez da oztopoak jartzea; irtenbideak bilatzea eta herriarentzat aukera
berriak zabaltzea da.

EAJ-PNV

BEHIN-BEHINEKO KONPONBIDEEN ORDEZ, BENETAKO IRTENBIDEAK MENDELURAKO

Hori da Hondarribiko PSE-EEk Mendelu auzoan uholdeetatik babesteko lubeta eraikitzeko proiektuaren
aurrean egiten duen eskaera. Milioi erdi eurotik gorako inbertsioa, inbertsio handiegia da behin-
behineko jarduketa baterako, eta, gainera, ez ditu uholde-arriskuaren arazoak konpontzen. Arazoa
pairatzen duten lur-jabeek eta bizilagunek uste dute egitasmoak gabezia nabarmenak dituela eta
ez diola benetako erantzunik ematen urteetan luzatu den arazo honi. Udal Talde Sozialistaren iritziz,
Udalak proposatzen duen jarduketa ez dator bat aldez aurretik onartutako plan batekin, ezta plangintza
integral batekin ere. Gainera, ez daude behar bezala zehaztuta ez hasiera ez amaiera, eta haren
trazadurak ez die erantzuten eremu horretan dauden benetako beharrei. Beharrezkoa ez den hesi fisiko
bat eraikitzeak baratzeak banatzen ditu eta ur-pilaketak eragingo dituen gune bat sortzen du; gainera,
osasungarritasun-arazoak eragin ditzake.

PSE-EE

LOTURA BAT BAINO, IRTENBIDE EGOKI BAT BEHAR DUGU

Mendelu auzoa zeharkatzen duen GI-2134 errepidea udalaren eskumenekoa izateko, Hondarribia eta
Irun lotzeko ordezko azpiegitura bat behar da. Marko horretan, Gipuzkoako Aldundiak bi errotonden
proiektua aurkeztu du. Bada, EHBilduk, Bidasoa Eskualdeko Mugikortasunerako Plan Integralaren baitan
egiten ari garen lana tarteko, proiektu horri alegazioa aurkeztu diogu; izan ere, GI-636 (bariantearen)
ahalmen operatiboa murriztu eta pilaketak areagotzeko arriskua handiagotzen du. Alegazioa aurkezteaz
gain, proposamena ere egin dugu: GI-636 eta N-638 errepideen arteko lotura gunean, Uliazpin,
altuerazko errotonda bakar bat eraikitzea proposatu dugu, lotura-mugimendu guztiak goiko maila
batean egiteko eta ondorioz, Gl-636ko trafiko nagusiak guk proposatutako errotondaren azpitik etenik
gabe zuzen jarrai dezan. Helburua ez baita lotura berri bat egitea soilik, helburua Bidasoko eskualdeko
mugikortasun-arazoari behingoz irtenbidea ematea ere bada.

EH Bildu

NORBERTO
EMAZABEL ZABALA

“Bizkaiko eta Gipuzkoako Kofradia guztiak
batu eta Euskadin Kofradia bakarra izango da,
arrantza sektorearen bideragarritasuna Kofradien
batasunetik etorriko da”

Jon Maiak Benito Lertxundirentzat idatzitako Itsasoari begira abestiaren letra izan

zitekeen Norberto Emazabel Zabalarentzat (Hondarribia, 1967) idatzitakoa. Itsasoari

begira eta itsasoari emana; aitonarekin txipiroitan lehendabizi, etxeko itsasontzian

ondoren, patroi lanetan makina bat urte, Kofradiako presidente... Asko ez omen zaio

geratzen karguan, horrela aitortu digu elkarrizketan, baina, lasai hartuko du erretiroa,

egindako lanarekin “gustura”.

AITOR AZKONOBIETA BERASATEGI

Nolakoa da itsasoarekin daukazun harremana Norberto?
Oso estua. Gazte nintzela Hondarribian itsasontziak eta
arrantzaleak zeuden batez ere, eta baserriak. Enpresa arloan,
Alkain orduantxe hasi zen. Eskola bukatu ondoren, lagun
koadrilarekin beti joaten ginen kai ingurura. Eta hor ikusten
genuen nola joaten ziren arrozeletara, legatzetara, antxoetara,
berdeletara, atunetara... Guk ere arrantzale izan nahi genuen.
Eta arrantzale bihurtu ginen ia lagun gehienak; pentsa, gurea 28
laguneko koadrila zen eta 25ek itsasoan bukatu genuen.

Familia arrantzaleko semea izanik, etxean ere arrantza
zutabe nagusietakoa izango zen.

Aitona arrantzalea zen, aita, osaba... Itsasontzia geneukan
eta beti tokatzen zen laguntzea. Itsasora lehenengo aldiz
aitonarekin joan nintzen, txipiroitara. 1980. urtea izango zen
eta nik 13 urte nituen. 83an, osabarekin uztaila eta abuztua
pasa nituen atunetan. Etxeko barkua etortzen zenean ere beti
zegoen zeregina, eta eskua eman beharra zegoen.

Noiz ikusi zenuen zure burua arrantzale?

Eskola bukatu nuenean, 83ko uda pasata. Etxeko barkuan
bazegoen postu bat eta aitak bi aukera eman zizkidan: ikasten
jarraitzea edo barkuan lanean hastea. Ondo gogoratzen ditut
bere hitzak, ez zaizkit ahazten: “Orain duzu aukera ikasten
jarraitzeko; hori bai, itsasoan hastea erabakitzen baduzu, ez
dago atzera bueltarik. Gure etxean ez duzu ikasteko beste

aukera bat izango”. Itsasoan lanean hastea erabaki nuen.
Pentsa, barkuko patroi titulua ezkondu ondoren atera nuen,
dagoeneko ez nintzenean gurasoen etxean bizi. 1989 urtea
izango zen eta joan den urtean hartu nuen erretiroa.

Nolako zen itsasoan hasi zineneko Hondarribiko arrantza
sektorearen argazkia? Asko aldatu da gaur egungoarekin
alderatuta?

80. hamarkadan Hondarribian 1.000 arrantzale inguru izango
ginen eta gaur egun 280 daude. Barkuak ere asko murriztu dira.
Garai batean, legatzetara eta arrozeletara joaten ziren barku
asko zegoen, bospasei lagunekoak izaten ziren; gaur egun
legatzetara joaten diren bi barku baino ez dira geratzen. Gero,
handiagoak zirenak, ba, hogeita hamar inguru izango ziren. Eta
horiek ere pixkanaka-pixkanaka desagertzen joan dira; gaur
egun hamabi bat izango dira berdeletara eta hegaluzetara
ateratzen direnak; beste bi Dakarren ibiltzen direnak, baina
arazo handiak izaten dituzte; bost laguneko sei barku dauzkagu
eta beste hiru bi lagunekoak, bertako arrantzan ibiltzen direnak.

Itsasontzi kopurua asko jaitsi da azkeneko 40 urte pasatxo
hauetan. Arrantza kopurua maila berean jaitsi da?

Barkutan jaitsi da, baina ez arrantzan. Urtetik urtera arrain
kopuru gehiago harrapatzen da: dagokigun antxua kopurura
iristen gara; hegaluze kopurura ez gara iristen, baina kontuan
hartu kuota 28 milioi kilotara igo dela eta hemen dauzkagun

barkuekin, ezinezkoa dela kopuru horretara iristea, kilo asko
dira, baina, errekor kopuruetan gabiltza, 20 milioi kilotik gertu.

Zein da horren azalpena? Nola da posible barku eta
arrantzale kopuru txikiagoarekin gehiago arrantzatzea?
Teknologian asko aurreratu da eta arrantza egiteko modua ere
aldatu egin da. Garai batean, atunetan esaterako, atuna non
zegoen antzematen zenean, barkua gelditu egiten zen eta geldirik
zegoela egiten zen arrantza. Orain, aldiz, atunaren atzetik joaten
dira eta horrela askoz arrain gehiago harrapatzen da.

Beste aldagai garrantzitsu bat arrantza non egiten den da.
2012-13ra arte, atlantikora joaten ginen arrantzara, eta denbora
asko galtzen genuen bidean, hiru egun. Orain, golkoan
arrantzatzen da, gertuago, eta denbora gutxiagoan kilo kopuru
asko harrapatzen da; aste honetan, 50.000-60.000 atun kilorekin
etorri dira.

Datu horiek eskuartean,
ondorioztatzen dut.
Azkeneko hamar urteak historikoak izaten ari dira. Ondo
irabazten ari gara, jende gaztea sartzen hasi da...

sektorea ez dagoela gaizki

Gazteak aipatu dituzula aprobetxatuz, galdera bat airean geratu
zait. 280 arrantzale daudela esan didazu, zein da haien profila?
Ba, 210 bat ingurukoak direla esango nizuke, eta, gainontzeko 70ak,
atzerritarrak. Adin tarteari dagokionez, jende gaztea sartzen ari da
baina egia da bataz bestekoa asko igo dela ni hasi nintzenetik. 90.
urtearen inguruan, 28 urtera ez zen iristen eta 2025ean, erretiroa
hartu nuenean, 42,4koa zen. Euskadi mailan gazteenetakoa izango
da. Hondarribian, Getaria bezalako herri txikietan baino errazagoa
da arrantzarako prest dauden gazteak topatzea.

Tartean, badira herriko gazteak?

Koadrila batean hiru lagun hasi ziren, eta, gaur egun, koadrila
bereko 15 lagun ari dira itsasoan lanean. Momentu egokia da
hau itsasoan lanean hasteko.

“Barku kopurua jaitsi da, baina ez
arrantza. Urtetik urtera arrain kopuru
gehiago harrapatzen da: dagokigun
antxoa kopurura iristen gara;
hegaluze kopurura ez gara iristen,
baina kontuan hartu kuota 28 milioi
kilotara igo dela eta hemen dauzkagun
barkuekin, ezinezkoa dela kopuru
horretara iristea, baina, errekor
kopuruetan gabiltza, 20 milioi kilotik
gertu”

Oraintxe bertan (elkarrizketa uztailaren 10ean egin dugu)
hegaluze kanpaina bete-betean zabiltzate. Nolakoa izaten ari
da?

Ekainaren 12an hasi zen eta urri erdialdera arte luzatuko da,
baina momentuz oso-oso ona izaten ari da.
Hondarribiko  Kaiberrian ontziratzen diren barkuek
ekarritako arraia nora banatzen da?

Gehiena fabriketara doa, kontserbetara, % 80 bat esango nuke.
Gainontzekoa arrandegi eta jatetxeetara joatean da. Orain,
adibidez, egunero sartzen da hegaluzea, eta ehunekoa beste
10 puntu igotzen da, % 90 kontserberek erosten dute. Arrain
freskoaren kontsumoa ez da garai batean bezalakoa.

Bizitzaren prezioa izugarri garestitu da. Arrandegiak horren
lekuko dira. Nolako eragina du igoera horrek arrantza sektorean?
Gasolinaren edo argiaren prezioa igo dela antzematen dugu
guk; kontuan izan izotza egiteko makinak etengabe dauzkagula
lanean eta itsasontziak mugitzeko gasolina behar dutela. Baina
lonjan saltzen dugun arraina ez da proportzio berean igo.
Subasta bat hasten dugunean, normalean hasierako prezioa ez
da mantentzen, jaitsi egiten da. Baserritarrei antzeko zerbait
gertatzen zaie. Lehenengo sektorea gehiago zaintzeko neurriak
hartu beharko lituzketela iruditzen zait.

Nola azalduko zenieke herriko gazteei zein funtzio betetzen
duen Kofradiak.

Hondarribiko itsasontziak Kofradiako bazkideak dira, eta
horregatik kuota bat ordaintzen dute. Kuota horren truke,
Kofradiak kudeaketa lana egiten du bazkide guztientzat:
baimenak, gizarte segurantzak, arrai-salmentetako dirua jaso
eta banatu... Kooperatiba moduko bat dela esango genuke.
Gaur egun hemeretzi langile ari dira Kofradian.

Gaiaz aldatuz, martxoan edo, Europako Batasuneko Arrantza
Kontrolerako Erregelamendu aldaketa bat egon zen eta
horrek haserrea piztu zuen sektorean.



IRININER

Berdelaren kosteran gertatu zen hori. Berdela asko jaitsi da; garai
batean izugarri harrapatzen genuen, baina, azkeneko bost urteetan
beherakada izugarria izan da. Barku txikiek antzematen dute batez
ere, lauzpabost laguneko tripulaziokoek. Egoera ikusita zientifikoek
kuota % 73 murriztu behar zela esan zuten; guk, printzipioz, itxi
egin behar zela defendatzen genuen, eta berreskuratze plan bat
martxan jarri. Europara joan ginen eta arrazoia eman ziguten,
baina, itsasertzeko herrialdeek, Europar Batasunean ez daudenak
(Erresuma Batua, Norvegia, Islandia, Feroe Uharteak), beste kopuru
bat adostu zuten, haientzat murrizketa % 48koa zen. Eta noski, gure
arrantzaleek ez zuten erabakia begi onez hartu.

Berdela desagertzeko arriskuan ikusten duzu orduan.

ltxura txarra dauka berdelak, eta ez badira neurriak hartzen...
Momentu honetan, desagertzear dagoen espezie bat da eta
berreskuratze plan bat martxan jartzea ezinbestekoa da. Guk
argi daukagu, hiruzpalau urtetan berdelaren arrantza debekatu
eta antxoarekin gertatu zen bezala, ziur gaude bueltatuko dela.
Gertatzen dena da itsasertzeko herrialdeek izugarrizko indarra
daukatela, gu haien aldean oso txikiak gara. Pentsa, beraien
barku bakar batek Euskadiko flota guztiak adina harrapa dezake.

Noiz arte ikusten duzu zure burua Kofradiako presidente
bezala eta nola gustatuko litzaizuke zure legatua geratzea?
Bi urte geratzen zaizkit, 28an erretiratuko naiz. Gizartean
gertatzen ari dena pasatzen da Kofradian eta arrantza
sektorean ere, gazteek ez dutela erantzukizunik hartu nahi. Oso
adierazgarria da arrantzale gazteak sartzen ari diren bitartean,
patroirik eta makinistarik ez dela sartzen ikustea. Geroz eta
zailagoa da profil hori bilatzea.

Eta nola irudikatzen duzu Kofradiaren etorkizuna?
Hondarribiko Kofradiaren etorkizuna? Nik Euskadiko Kofradia
guztiek bat eginda ikusten ditut etorkizunean, Bizkaiko eta
Gipuzkoako Kofradia guztiak batu eta Euskadin Kofradia bakarra
izango da, ez dago beste irtenbiderik. Arrantza sektorearen
bideragarritasuna Kofradien batasunetik etorriko da.

-
S NI ITT]

Egingarri ikusten duzu elkartze hori?

Bai, bai. Ez da nire burutapen bat, elkarrizketak nahiko
aurreratuta daude. Aurtengo kanpaina bukatzean, urria aldera,
elkartuko gara berriro, arrantza kanpaina bete-betean zaila da
eta halako bilerak antolatzeko denbora ateratzea. Datorren
urtean Arrantza Ekoizleen Erakunde bakarra izango da Euskadin;
Kofradia guztiak bertan batuko dira, enpresa bakarra izango da.

Eta zer gertatuko da Hondarribiko Kofradiarekin?

Horrek ez du esan nahi Hondarribiko Kofradia desagertu egingo
denik, ezta gutxiagorik ere, Kofradiak ere beste funtzio batzuk
betetzen dituelako Hondarribian. Aurreratu dezakedana da ni
ez naizela izango presidente.

“280 bat arrantzale daude Hondarribian.
210 bat ingurukoak direla esango nizuke,
eta, gainontzeko 70ak, atzerritarrak. Adin
tarteari dagokionez, jende gaztea sartzen
ari da, baina egia da bataz bestekoa asko
igo dela ni hasi nintzenetik. 90. urtearen
inguruan, 28 urtera ez zen iristen eta
2025ean, erretiroa hartu nuenean, 42,4koa

”

zen

TAUPADAZ TAUPADA,
HONDARRIBIA
KULTURA

AITOR AZKONOBIETA BERASATEGI

Lau egunez, Hondarribiak kulturaren taupada bere egin du. Herriko
kale, plaza eta espazioek askotariko sormen-adierazpenak hartu
dituzte, eta jatorri, diziplina eta ibilbide desberdinetako artistek parez
pare partekatu dute eszenatokia. Bertako sortzaileak, Euskal Herrikoak
zein estatukoak, maila berean bildu dira, eta kalitatea, gertutasuna eta
zuzeneko hartu-emana lehenetsi dira.

Aurtengo hitzorduak, gainera, esanahi berezia izan du, urtean zehar
Hondarribiko kultur eragileekin egindako lanaren isla eta bilgune ere
izan baita. Lau eguneko ibilbideak agerian utzi du herriak ez duela
kultura kanpotik ekarri beharrik bere burua kultur topagune gisa
aldarrikatzeko: historia, ondarea, aniztasuna eta sormen-indarra
ditu oinarri. Artisten eta ikusleen arteko distantzia ia desagertu

den formatu hurbil batean, kultura partekatu, bizi eta elkarrekin
eraikRitzeko aukera eskaini du Hondarribiak. Herritarren harrera
beroak berretsi du badagoela kalitatezko kultura gertutik bizitzeko
gogoa, eta Hondarribiko kulturgileek badutela zer erakutsi, zer kontatu
eta zer eskaini.



ERREPORTAJEA | 15

“Kultura Uztartu” lelopean, Alde
Zaharreko kale, plaza, txoko eta
pasabide historikoak agertoki
bihurtu dira lau egunez,
herritarrak eta bisitariak
artearekin, musikarekin,
dantzarekin, zinemarekin eta
pentsamendu kritikoarekin
harremanetan jartzeko.

Gertuko hainbat kultur adierazpen herritarren ikusmiran

plazaratu dira, jendearekiko hurbiltasuna erdigunean jarriz.
Herriko sormena eta artea kaleratu nahi izan dira. Begien
bistakoa izan da eskaintza honek izan duen harrera ona.

Formatu txikiko ikuskizunak
jaso ditu HK! ekitaldi sortak,
baina kalitate handikoak
guztiak.

HONDARRIBIKO
HITZAK

KANABETA

Arraiak apaintzeko, garbitzeko erabiltzen den
labain handia.

ONDOZKA

Bortarekin (pertika antzeko makil luzea) ondoari
helduta kabarra bultzatzea.

- Gabarrerua Amute aldera faki duk ONDOZKA
bultza ta bultza bortakin bere kabarra onda-
rrakin bete bete ina.

BAXAMARTU

Agortu, ahitu, amaitu.
- Betta gabe geratzen ari gera, biberuak BAXA-
MARTU daude.
- Aguro fa ogia erostera BAXAMARTU aurretik.

KETXUS PONCE GONZALEZ

EUSKALTZALEA ®Oo
=

argi eta garbi aittu

NOLA IDAZTEN DA?

Ahozkoan denak balio du,
idatzizkoan horrela hobe

ASKO ETA HANDIA

ASKO eta HANDIA nahasten ditugu
askotan. ASKO zenbatu ahal denean eta
HANDIA ezin denean zenbatu. Adibidez:

Euskararen tradizioari jarraituz, ongi
etorri! erabiliko da (eta ez ongi etorria
edo ongi etorriak): Ongi etorri, adiskide
eta lankide maiteak!

v X
- Bero HANDIA - Bero asko egiten du
egiten du arratsaldero.
arratsaldero. - Hotz asko dago
- Hotz HANDIA dago  gela honetan.
gela honetan. - Haize asko
- Haize HANDIA dago.
(gogorra, zakarra) . Gose asko daukat.
dabil.

- OSO gose naiz.
Goseak amorratzen
nago.

© 682 321 374

MATXIN ARZU, 1 (local 5)¢"
Humlarr_' :

JAVI MORA MARTIN

“Gaur egungo makinek
denetarik egiten dute,
txokolatea eta txurroak
ematea falta zaie”

Datorren urtean 30 urte beteko ditu PapyKop paper- eta
kopia-dendak. Lagun batek gomendatuta zabaldu zuen Javi
Mora Martinek (Donostia, 1970) “gustuko nuen lan egonkor
bat izateko eta hiru hamarkada geroago, “oso pozik” dagoela
aitortu digu.

Elkarrizketari hasiera emateko. Kontaidazu zein den PapyKopen
atzean dagoen istorioa.

Abiapuntua 1997 urtean dago. Lagun bat neukan Hondarribian eta
aipatu zidan herrian ez zegoela fotokopiak egiten zituen komertziorik.
Fotokopiagailuak saltzen esperientzia banuenez, denda zabaltzera
animatu nintzen. Hasiera hartan oinarria fotokopiak ziren eta amu
hori baliatuz, bestelako zerbitzu eta produktuak ematea zen asmoa.
Horrela hasi ginen paper mota ezberdinak saltzen, koadernaketa- eta
plastifikazio-lanak egiten, tamaina handiko inpresioekin, artxiboak
eskaneatzen... Orain, hori guztiaz gain, eskola- eta irakurketa-
liburuak saltzen ditugu.

Atzera egingo dugu, 1997ra. Denda ireki berritan, zer pasatzen
zen zure burutik?

Gustuko nuen lan egonkor bat izatea, besterik ez, bizitzan
egonkortasuna emango zidana. Gaur egun ez omen dago erraza
lana bilatzea, baina, 90. hamarkada bukaeran niri asko kostatu
zitzaidan.

Datorren urtean 30 urte beteko ditu dendak. Pozik egindako
ibilbidearekin?

Oso pozik, zer nahi duzu esatea. Merkataritza sektorean oso
garrantzitsua da bezeroekin daukazun harremana, tratua. Eta
Hondarribian jendea zoragarria da, urteekin lagunak egin ditut eta
horrek asko balio du.

Zer esaten didazu merkataritzaren ordutegiaz?

Oso lotua dela, goiz eta arratsaldez zabaltzera behartzen gaituela.
Ez dut ukatuko, hori horrela da. Baina urteekin moldatu egiten zara
eta zure bizitza merkataritza ordutegiarekin uztartzen asmatzen
duzu. Egia da, negozio baten jabe zarenean, uneoro daukazula
burua martxan, baina horrek estabilitate bat ematen laguntzen dizu.

Badago zerbait bereziki deigarria egin zaizuna? Negozioa
zabaldu zenutenean pentsaezina zena?
Erditxantxetan esaten dietlagun eta bezeroei, baina egun dauzkagun

makinei txokolatea eta txurroak ematea falta zaie bakarrik. Izugarrizko
aukerak ematen dituzte, denetarik egin daiteke. Teknologia asko
aurreratu da, eta, gainera, gero eta erabilerrazagoak dira, lana
errazten dizute gainera. Hori bai, egunera egotea behartzen zaitu,
ezin baituzu atzean geratu.

Bezeroen eskaeretara adi egon beharko duzue, ezta?

Bezeroa da nagusi, eta, noski, haien eskaerak betetzeko gaude.
Produktu berriak ekartzen ditugunean ere, segituan antzematen
duzu haien gustukoak diren ala ez.

Digitalizazioak asko aldatu du zuen lanbidea?

Gure kasuan, makinariaz ari bagara, ba, lana azkarrago egiteko
aukera ematen du. Baina badago beste aldagai bat, bezeroek ez
daukatela dendara etorri behar. Telefonoz edo e-postaz egiten
dizkigute enkarguak eta prest dauzkagunean etortzen dira jasotzera.

lkusi dut @PapyKop kontua oso aktibo daukazula.

Beharko. Guretzako erakusleiho bat dira sare sozialak; eskaintzen
ditugun produktuen eta zerbitzuen berri ematen dugu edo salgai
jartzen ditugun liburuen inguruko aipamenak egiten ditugu.
Bezeroek eskertzen dutela esango nuke.

Bukatzeko. Atxamarta Azoka tokian tokiko merkataritza
sustatzeko jaio zen. Zuk, zein neurri ezarriko zenuke?

Merkatari bezala bezeroak dendara gerturatzea nahi dugu eta
horretarako jendeak herrira gerturatzeko erraztasunak behar ditu,
eta, horretarako herrian daukagun aparkaleku arazoa konpondu
behar da. Zezen-plazako aparkalekuarena hor dago, eta alternatiba
ona izan litekeela iruditzen zait. Gero, hor daukagu Agenda 2030,
mugikortasun eredu jasangarrien alde egiten duena. Badakit
alternatiba egoki eta orekatua bilatzea ez dela erraza, baina Udalak
mugikortasun ereduari buelta bat eman behar liokeela iruditzen zait,
zeren, zenbait erosketa egiteko, ez da erosoa garraio publikoa.

MIREN ERCIBENGOA OCHOA
(@mirenercibengoa) Heziketa
artistikoko irakaslea, argazkilaria eta
ilustratzailea

NORI
TELMO IRIDOY AMUNARRIZ
(@lamiarri_hondarribia)Tatuatzailea

NNy,

“Arrakasta ez da sare sozialetan jarraitzaile asko
edukitzea, ofizio honetan luzaro mantentzea baino
arrakasta handiagorik ez dago”

Zein da Telmo Iridoy eta zertan aritzen zara?

Telmo Iridoy Amunarriz naiz, 38 urte ditut eta tatuatzailea naiz. 11 urte
pasa dira nire lehenengo tatua egin nuenetik eta duela 7 urte Lamarri
izeneko denda zabaldu nuen, San Pedro kalean. Bertan aritzen naiz
lanean bezeroen azalak margotzen.

Nola hasi zinen ilustrazioaren eta tatuajearen munduan?
llustrazioaren munduan txikitatik hasi nintzen. Marrazki bizidunekin
txoratuta egoteaz aparte, ama margolaria izateak eragina izan zuen
nonbait. Gainera, imajinazio’handiko pertsona naiz eta marrazterako
orduan lagungarria izan zait, marrazketa joko dibertigarri moduan
ikusi izan baitut beti. Gustukoa duzun joko bati ordu asko eskaintzeak
ez du esfortzu handiegia eskatzen.

Tatuajearen munduan 27 urterekin murgildu nintzen, kasualitatez.
Nire inguruan oso tatuaje gutxi ikusi izan ditut, aukera bat izan
zitekeenik ere ez nuen pentsatzen. Hala ere, nerabezarotik gustatu
izan zait tatuajearen estetika, ziurrenik entzuten genituen punk-
hardcore talde amerikarren eraginagatik. Tatuatzen ikasten zebilen
lagun bat ikusi nuen behin, eta txoratuta geratu nintzen. Nik ere ikasi
nahi nuela erabaki nuen eta ehundaka tattoo egin ditut geroztik.

Zein izan zen zure lehen tatuaje profesionala?

Erantzun zaila dauka galdera honek! Zerk bihurtzen du lan bat
profesional? Kobratzeak ala kalitateak? Egia da tatuajearen teknika,
gutxi gora behera, urtebetean ikas daitekeela eta epe motzean
kalitatezko tatuaje batzuk egin daitezkeela. Nire iritziz ordea, lan
guztiei erantzun profesional bat eman ahal izateko esperientzia handia
edukitzea derrigorrezkoa da, eta beraz, nire kasuan esango nuke 5
urte inguru behar izan ditudala zerbitzu profesionala eskaintzeko.
Kokapena, norantza, tamaina, koloreen konbinazioa, detaile kopuru
aproposa, teknika garbia edukitzea... gauza sinpleak dirudite, baina
hauetako batean kale eginez gero, tatuajea erdizka geratzen da.

Zer ikasketa edo prestakuntza egin duzu zure estiloa garatzeko?
Tatuajeekin hasi aurretik diseinu grafikoa ikasi nuen, eta desberdina
den arren, momentu askotan oso lagungarria zait. Gainera tatuatzaile
bihurtzeko, ez dago ikasketa edo formazio profesionalik. Kurtsoak
eta badaude, baina gehienak dirua ateratzeko dira, ofizioa ez baita
hilabete batetan ikasten. Nere prestakuntza lortu dut liburu onak
erosiz eta nire iritziz maila bikaina duten tatuatzaileengana joz; nola
tatuatzen nauten ikusten dut eta ez dago hori baino ikasketa hoberik.

Nola deskribatuko zenuke zure estilo artistikoa?

Saiatzen naiz polibalentea izaten. Oro har, ia edozer tatuatzen
disfrutatzen dut, baina nire estilo gogokoena tradizionala da. XIX.
mende erdi-amaierakoa da, 150 urteko ibilbidea du eta atenporala
dela esan genezake. Tigreak, belauntziak, dragoiak, arrosak,
bihotzak... errepikakorra eta aspergarria dela pentsatuko dute
batzuek, baina oso oker daude, maila artistikoan era desberdin
askotan egin baitaitezke. Ni behintzat, ez naiz aspertzen!

Zein artista edo korrontek inspiratzen zaituzte gehien?

XX. mende hasierako artistak dira nire erreferente nagusiak.
Gehienak jatorri europarreko estatubatuarrak dira. Esan daiteke
garai horretako artistek asmatu zutela gaur egun egiten den tatuaje
tradizionala, eta atzetik etorri garenok gure ikuspuntua ematen
diogula, baina deus berririk asmatu gabe. Bada esaera bat ideia
hau ondo islatzen duena, "keeping the wheel turning”, edo “gurpila
biraka mantentzen”. Alegia, belaunaldi berrikook ez dugula ezer
berririk asmatu, gurpila jada biraka jaso dugula eta gure eginkizuna
gurpila martxan mantentzea dela.

Nola moldatzen duzu zure estiloa bezero bakoitzaren ideietara?
Lehenik eta behin bezeroak zer bilatzen duen ulertzen saiatzen naiz.
Ondoren, diseinua zein estilorantz zuzenduko dudan erabakitzen
dut, beti ere bezeroaren onespenarekin. Ez naiz saiatzen nire gustuko
estilora bideratzen, ez badut benetan uste aukera aproposena denik.
Ez dazilegia, azken finean nik tatuajea egun bakar batean ikusiko dut,
eta, berak, bizitza osoan zehar. Bezeroa eroso sentituko den estiloan
egitea da nire lehentasuna.

Zer da zuretzat erronkarik handiena diseinu pertsonalizatu bat
egitean?

Ideia ondo irudikatzea eta denboraren joanean ondo iraungo duen
tatuajea egitea. Nire lana askotan ideiak sintetizatzea izaten da,
lehenengo begiradan tatuajea ulertzea gustuko dut. Askotan aldaketak
proposatzen dizkiet, zentzudunak, eta diseinua hobe ulertzeko.

Zer nahiago duzu, paperean edo digitalean lan egitea? Eta
zergatik?

Ez dago papera bezalakorik testurak eta errepikaezinak diren
inperfekzioak lortzeko. Niretzat eskuz egina dela antzemateak balio
handia du. Hala ere, digitalaren abantailak ukaezinak dira: aldaketak
berehala egin daitezke, dokumentuak zuzenean inprimatu, eta abar.



Orokorrean, lana erraztu eta bizkortzen du, eta egunerokotasunean
digitalean egiten dut lanik gehien. Baina irrikan egoten naiz lamina
berriak eskuz marrazteko.

Zenbat denbora eman ohi duzu diseinu bat prestatzen?

5 minutu eta 5 ordu artean! Proiektu handietan behin baino
gehiagotan marraztea gustuko dut, aldaketak egin gustukoa lortu
arte. Batzuetan, zailena diseinua amaituta dagoela onartzea da,
aldaketa gehiago ez egitea.

Inoiz proposatu al diozu bezero bati bere ideia aldatzea?
Zergatik?

Noski, askotan egin izan dut. Diseinua azalerako aproposa ez denean
edo estetikoki hobetu daitekeela pentsatzen dudanean, aukera
desberdinak proposatzen dizkiot eta aholkularitza eskertzen dute.
Fotokopiadora baten lana edonork egin dezake, baina aholkuak
emateko esperientzia behar da, eta Lamiarrira datozen bezeroek
zerbitzu hori eskertzen dute.

Hamaika urteko ibilbide honetan, zertan aldatu da tatuajearen
mundua?

Aldaketa handiak nabaritu ditut. Tatuaje denda berri asko zabaldu dira,
eta jende asko dabil etxeetan legez kanpo lanean, sektorearentzat
dakarren kaltearekin. Panorama asko aldatu da, eta ez nuke esango
hobera egin duenik. Baina dena ez da txarra, geroz eta jende gehiago
animatzen da tatuajeak edukitzera eta normalizazio hau positiboa
dela pentsatu nahi dut.

Zer aholku emango zenioke hasi nahi duen tatuatzaile edo
ilustratzaile bati?

Batez ere, bi: asko marraztea eta kurtsoetan dirua gastatu ordez,
tatuatzaile onekin hitzorduak hartzea! Ez dago bide motzik, gauzak

behar bezala ikasteko orduak sartu behar dira eta esperientzia duen
jendea lanean ikusi.

Zein gaitasun dira garrantzitsuenak lanbide honetan arrakasta
izateko?

Arrakasta ulertzeko modu asko daude. Niretzat arrakasta ez da sare
sozialetan jarraitzaile asko edukitzea edo jende famatua tatuatzea.
Ofizio honetan luzaro mantentzea baino arrakasta handiagorik ez dago.
Horretarako esku ona, kalitatezko lanak egitea, tratu ona edo pasioa
mantentzea beharrezkoa da. Beste faktore batzuk, ordea, ezin ditugu
kontrolatu. Sektore honetan guztiok ezagutzen ditugu profesional
onak, esperientziadunak, sare sozialetan presentzia gutxi izateagatik
lanik gabe geratu direnak. Penagarria da, baina beste ofizio batzuetan
bezalaxe, behartuta gaude sareei denbora eta arreta jartzera.

Zerk asebetetzen zaitu gehien?

Bizkar osoak tatuatzea ikusgarria iruditzen zait. Azken 3 urteetan gutxi
batzuk egiteko aukera eduki dut eta esperientzia potentea da. Proiektu
luzeak dira, 20-25 ordu ingurukoak, sesio ezberdinetan banatzen
direnak, 4-5 ordukoak normalean. Gogorra da bezeroarentzat, eta
garestiak, baina sekulakoa da bizkar bat tatuatuta ikustea. Gorputzeko
lientzorik handiena da, ez dago parekorik!

Zer gustatuko litzaizuke jendeak zure lanaz gogoratzea?
Lamiarritik pozik irtetea eta tatuaje berri bat egiteko gogoz bueltatzea.
Ez dut gehiago eskatzen!

Eta zuk, nori egingo diozu elkarrizketa?

Julen Castrilloni. Aski ezaguna da, urte askotan Hondarribiko traineruan
ibilitakoa, eta orain kirola eta mendi zaletasuna uztartzen dituen
proiektu batekin dabilenez, momentu ona iruditu zait elkarrizketa
egiteko. Baina nik ez dizuet gehiago kontatuko, ea zer dioen Julenek!

ABUZTUA / 2026

BERTSO JAIALDIA

ABUZTUAK 28, 19:00.
MADALENA PLAZAN

Abuztu bukaeran ohikoa izaten denez, Udalak
bertso jaialdia antolatu du. Aurtengoan ere punta-

Maialen Lujanbio, Miren Amuriza, Nerea Ibarzabal
eta Xabat lllarregi. Gai-jartzaile lanetan, berriz,

Karlos Aizpurua arituko da. Eguraldi txarra egiten
badu, saioa ltsas Etxea Auditoriumean egingo da.

puntako lau bertsolari entzuteko aukera izango da:

AISIALDIA

LIBURUAK

BAKEA, BAKEA
XABIER MONTOIA REVUELTA

Inazio Esnaola da nobelako
protagonista, Donostiako familia
diruduneko semea. Porrota
porrotaren atzetik kateatu

du, jokoa eta bestelakoekiko
menpekotasunak tartean.
Gaixotasun batek erasango dio
. eta ezusteko albiste batek, ez da
bere ustezko gurasoen seme,
ume lapurtua baizik, bizitza are
hankaz gorago jarri, galbidera
eramango duen benetako
amaren bilaketari hasiera emanez.

NARRUGORRITIK
IXIAR ROZAS ELIZALDE

Narrugorrik idazlearen poesia

eta pentsamenduaren une

gorena da. Poesia zaleei

eta esperimentazioaren bila

dabiltzanei egindako ezinbesteko

oparia. Gorputzetik idatzitako 4 caapars I
liburua da, entzumenetik

pentsatua, bizitzatik bibratua.

Fisikoa, prekarioa, zaurgarria,

transzendentala. Eta ibilian zentzu

bat ehuntzen doana. Paisaia

mota bat. |dazketak eratzen duen |
espazio sozialean. |

ARRAUN EGUNA
ABUZTUAK 9, EGUN
OSOAN ZEHAR
PORTUAN

JAITZUBIKO JAIAK
ABUZTUAK 14-15
JAITZUBIA AUZOAN

LEHIAKETA

¢
" 1 . u .f 3 .L

KALEKO MARGO LEHIAKETA
ABUZTUAK 2, ALDE ZAHARRA ETA PORTUA

lzen-ematea lehiaketaren egun berean egin behar da,
elkartearen egoitzan (Molla kalea, 1) eta zigilatzea ere
bertan egin behar da (9:00-11:00 bitartean). Parte-hartzeko
baldintza bakarra bete behar da, 18 urtetik gorakoa izatea.
Teknika hauek erabiltzeko aukera izango da: olio-pintura,
akuarela, akrilikoa, librea edo mistoa. Lanak 17:00etatik
18:00etara aurkeztu behar dira.




ARTISTA BAT NAIZ NI

ADUR ARRIETA PIKABEA

Tatapas Gastrotekako Entre redes y trigales pintxoak
Hondarribia ordezkatuko du urrian Valencia de
Alcéantaran (Caceres) egingo den Erdi Aroko Pintxoen
Nazioarteko XVIIl. Lehiaketan. Adur Arrieta Pikabea
(Donostia, 1990) sukaldariak sortu du pintxoa eta
berekin bildu gara elaborazio prozesua eta finalerako
zein aldarterekin doan ezagutzeko.

Lehenik eta behin, zorionak. Lehiaketa batean izena
ematean beti izaten da irabazteko esperantza, ezta?

Bai, hala da. Lehiaketa honetan emaitza onak lortu izan ditugy;
200%an, taberna zabaldu genuenean, irabazle atera ginen eta
orduz geroztik, aurtengoarekin, hirugarrenez lortu dugu garaikurra.

Epaimahaiak bereziki nabarmendu ditu pintxoaren
originaltasuna, Erdi Aroarekiko koherentzia eta kalitate
gastronomikoa. Nola sortu zen "Entre redes y trigales"
eta zer kontatu nahi zenuen proposamen horren bidez?

Ohikoak ez diren osagaiekin jolastu nahi izan dugu. Pintxo
honetarako, martxoan erosinuen 170 kiloko atuna erabili dugu
eta Erdi Aroan asko erabiltzen zen arto-beltza; itsasoaren eta
mendiaren arteko fusio bat izan da. Artoarekin rissoto bat
egin dugu, eta onddoak erabili ditugu zaporea emateko.
Atunaren hegalaren pieza bati txuleta deitzen diogu eta
labean sartu genuen, lingote moduko bat sortuz. Eta saltsa
bat egin genion atunaren hezurrekin eta ardo beltzarekin.

Elaborazio zaileko pintxoa dirudi.

Bai eta ez. Jendeak ezagutzen dituen zaporeak erabili
ditugu, atunarena edota onddoarena; alde horretatik
nahiko tradizionala da. Elaborazioan edo prozesuan dago
modernitate ukitua.

Zer sentitu zenuen "Entre redes y trigales" pintxoa
2026ko Erdi Aroko Pintxorik onena izendatu zutela jakin
zenuenean?

Guretzat halako sariak garrantzitsuak dira, eskaintza
gastronomikoan maila onean kokatzen gaituztelako.

Urrian Valencia de Alcantaran egingo den Erdi Aroko
Pintxoen Nazioarteko XVIII. Lehiaketan Hondarribia

“Finalera joan aurretik pintxoa
dastatzeko aukera izango da
Tatapasen”

ordezkatuko duzu. Nolako espektatibak dituzue?

Esan beharra dago halako lehiaketetara ondo pasatzera
joaten garela. Emaztea, alaba eta hirurok joango gara,
oporraldi txiki baten modura hartuko dugu. Gure pintxoarekin
lehiatuko diren beste bizpahiru ikusi ditut, eta, itxura aldetik,
0so itxura modernoa dute, gurea sinpleagoa da. Baina
lehiaketa hauetan, batez ere, zaporea baloratzen da. Eta
gureak oso zapore goxoa du.

Pintxoa Tatapasen dastatzeko aukera izango da?

Eduki dugu, baina, orain, udan, ez da aukerarik izango.
Elaborazio handia eskatzen du, sukaldea horretarako prest
edukitzea eta udak ez du horretarako aukera ematen.
Lehiaketa baino aste pare bat lehenago asmoa daukagu
pintxoa eskaintzeko, eta, bide batez, memoria freskatu eta
lehiaketa prestatzeko.

Uda hasiberria da, baina, ikusten dut lepo zabiltzatela
Bai, ez gaude kexatzeko moduan. Nahiko ongi posizionatuak
gaudela esango nuke eta gero, halako lehiaketek beti ematen
diote bultzada negozioari; komunikabideetan ateratzen
garen bakoitzean antzematen da halako koxka bat.

Tatapas Gastrotekan sormena etengabe lantzen duzue.
Lehiaketa honek inspirazio edo motibazio berezirik ematen
al dizu etorkizuneko proposamen gastronomikoetarako?
Emaztea eta biok sukaldariak gara eta hasieratik, gure
intentzioa izan da sukaldeari garrantzia ematea. Tatapasen
ematen ditugun elaborazio guztiak guk sortutakoak dira eta
horrek, nolabait, saltzeko garaian, balio erantsi bat ematen
digu. Gurekin batera beste herrialdeetako sukaldariak
dauzkagu eta ezaugarri horrek gure sukaldea aberasten du,
beste influentziak sartzeko aukera eman baitigu.

ALARDEAREN INGURUKO ELKARRIZKETA ZIKLOA

GORKA SARRIEGI SEIN

Gorka Sarriegi Seinek (Hondarribia, 1973) Olearso konpainian desfilatu du ia beti. Hamar urte zituela atera
zen lehenengoz txilibitoarekin “lagun hoberenak animatuta”; txilibitoa utzi eta erredoblea jotzen hasi zen
ondoren eta hutsik egin gabe jarraitu du “pandemiaren urtean izan ezik”. Alardearen auziarekin, ordea,
"atsekabetuta, deseroso eta nekatuta” dagoela aitortu digu, “denbora gehiegi daramagulako”.

“Aldaketa onartzeko prest dagoen jendea
dagoela badakit, baina inposaketa bidez
iristea arriskutsua da”

2023tik hainbat aldaketa gertatu dira Alardearen
antolaketari lotuta, botoari dagokionez, konpainia guztiei
estatus bera aitortzeari dagokionez, espazioa Gernikako
Arbolan banatzeari dagokionez.... Aldaketa horiek erreakzio
desberdinak eragin dituzte, erantzun desberdinak... Nola bizi
izan dituzu zuk aldaketa horiek?

Atsekabetuta, deseroso eta nekatuta egun horretan hirian ikusten
den banaketarekin. Gernikako Arbola partekatzeko erabakia
batzuentzat gehiegizko keinua da, eta besteentzat, egoerak
horrela irauten duen bitartean, sekula ez da nahikoa izango.

Alardea hondarribiar komunitatearen zutabeetako bat
da. Hori Udalak egindako inkestan islatu zen. Baita ere,
biztanleriaren % 7 bakarrik sentitzen dela eroso egungo
egoerarekin. Zure ustez, zein da hortik ateratzeko bidea?

Kontsentsu batetara iristea. Nire ustez jendeak, oro har, ez
du bere burua bortxatuta sentitu nahi aldaketa bat nahitaez
onartzera, eta egoera horri aurre egiten dio. Horregatik
pentsatzen dut inposaketa itxura izan dezaketen erabakiak eta
jarduerak saihesten saiatu beharko genukeela.

Denbora gehiegi daramagu gatazkarekin eta nik ez dut herria,
bere egunik handienean, bananduta gehiago ikusi nahi, Irunen
gertatzen den bezala, ezta bereizirik dagoen beste konpainia bat
ere. Dauden konpainiak nahikoak dira eta nahi duenak izan behar
du lekua bertan.

Olearso da nire konpainia, bertan desfilatzen dut txikitatik, eta
bertan jarraituko dut desfilatzen jarraitzen dudan bitartean. Eta,
nik neuk, ez nuke inolako problemarik izango gure konpainian
emakumeak onartzearekin. Betiko Alardean desfilatzen dugunon
artean, horrela pentsatzen dugun herritarrak gaude, baina,
dirudienez, iritzi hau zenbatek daukagun zenbatzeko modurik ez
dago.

Zenbateraino lotzen gaituzte duela 30 urteko jarrerak eta
bizipenak. Emakumearen parte hartzea dago muinean, edo
gauza gehiago daude atzean?

Generazio berriek garai hura ez zuten zuzenean bizi eta iruditzen
zait ez dutela garai hura buruan izango noski. Baina orain dela

30 urte gertatutakoaren arrastoa ez da ezabatu eta gaur egungo
jarrera asko esplikatzen ditu.

Emakumearen parte hartzearen auzia hor dago, baina ez da
bakarra, gauza gehiago nahasten dira. Anitzak izango dira
arrazoiak, norberak berea izango du, baina, nire ustez, lehen
aipatu dudan bortxatuta sentitze horrek du eraginik handiena.

Zure ustez Alardearen gatazkarekin, nork ateratzen du
etekina?

Ez dakit inork atera dezakeen etekinik halako testuinguru
iskanbilatsu batean. Are gehiago, nire ustez guztiak ateratzen
gara galtzaile halako egoera batean.

Alardearen biziraupena gizartearen eraldaketaren eskutik
joan da historikoki. Nola uztartu dezakegu tradizioa eta garai
bakoitzeko gizarte-aldaketa naturalak elikatzea?

Tradizioak eta botoak hor diraute. Urtero ospatzen dugu eta hala
jarraituko dute gure

ondorengoek ere. Horri dagokionez ez da ezer aldatzen.

Alardea babesteko, ideia eta aurrera pausua berriak
beharrezkoak dira. Elkarlana lehenesteko eta urratsak
emateko prest ahal gaude? Zein da bidea?

Betiko Alardean desfilatzen duen aldaketa onartuko lukeen
jendea dagoela badakit, uste nuena baino jende gehiago.
Konponbideak, ordea, ezin du inposaketa bidez iritsi, kontrako
erreakzioa hauspotuko litzatekeelako. Nolabait, nik ez daukat
formula magikoa, kontsentsu edo onespen orokorra lortzea
izango da gakoa.

Etorkizuna ehuntzeko, ez ahal duzu uste Alardearen antolaketa
Udalaren eta hainbat eragileren arteko testuinguru batean
eman behar dela, gugan baino etorkizuneko belaunaldi
berriengan pentsatuz?

Alde batetik, Udala herriaren eta herritarron ordezkaria dela
ulertzen badugu, zentzuduna dela esango nuke. Baina bestetik,
polarizazio ideologikoa kontuan hartzen bada, eta Udal
Gobernuan dagoen talde politikoaren arabera, oso argi daukat
batzuk oso alde egongo diren bezala, beste batzuk oso kontra
egongo direla.

Gazteluak airean

ARGAZKIA: ECHEVERRIA. GURE
GIPUZKOA ATARIA
(HONDARRIBIKO UDALA)

Hondarribiko Udalak Gure Gipuzkoa atarian
duen gunean jasotako argazkia jaso dugu
Ganbarako Kutxa atala berreskuratzeko. 1960.
hamarkada hasiera. Uztaila. Gaztelu Lehiaketa
Hondarribiko hondartzan. Lehiakideak,
kontzentratuta: irudimena, pazientzia,
dorreak, harresiak... Emaitza, hondarrezko
gazteluak. Edo, gazteluak airean? Akaso,
argazkian ageri diren haurrek Remigio
Mendiburu eredu hartuta, eta, etorkizunari
erreparatu gabe, eskultore izateko ametsaren
zimenduak jartzen ari dira hondar alez
hondar ale; eskultura handiak ere, askotan,
hondarretan hasten baitira. Edo, akaso,
urrunegi joan gara, eta, besterik gabe, ume
guztiok inoiz egin dugun bezala, jolasari

bide ematen ari dira lehiaketek sortzen

duten zirrarari tiraka. Eta, zuek, irakurleok,
gogoan duzue, noiz egin zenuten azkeneko

hondarrezko gaztelua?

FENOMENOAK 7 o >
B i e olem e KOFRADIA
EURI EGUNAK EKAITZ EGUNAK IHINTZ EGUNAK BEHELAINO EGUNAK HAIZE INDARREKO
EGUNAK
e MERLENKA 80,95 kg.
MEDIANA 156,15 kg.
TENPERATURA PREZIPITAZIOAK 56,15kg
LEGATZA 21,60 kg.
MOJA 92 kg.
39.7 12 22.§ 50.1 24.6 13 HEGALUZEA 114.562,60 kg.
ALTUENA BAXUENA BATEZ BESTEKOA HILEI((O E)URIA PREZIPITAZIO ALTUENA EURIA EGIN ANTXOA 27'190'70 kg'
2025/06/24 2025/06/11 oo 2025/06/ 4 DUEN
HILEKO EGUN LANPOA 9,10 kg.
MAZKARRA 0,70 kg.
EGUZKI ORDUAK PRESIOA TSR TR 6,30 kg.
MEROA 13,70 kg.
218.5 47 7.3 1029 1009.1  1018.6 AL E 6,90 kg.
GUZTIRA BATEZ BESTEKOA EGUNEKO BATEZ ALTUENA (Hpa) BAXUENA (Hpa) ~ BATEZ BESTEKOA (Hpa) LANPERNA 4,60 kg'
HILABETEAN BESTEKOA 2025/06/12 2025/06/25
UROILOA 17,50 kg.

BAZKIDE BERRIAK | LIBURU BERRIAK MAILEGUAK GEHIEN MAILEGATUTAKO LIBURUAK
HAURRAK HELDUAK
5 35 484
GIZONEZKOAK EUSKARAZ EUSKARAZ “Egun zakurrak” “Dena zulo bera zen"
JEFF KINNEY EIDER RODRIGUEZ MARTIN
11 89 1.502 n i
EUSKARAZ EUSKARAZ
EMAKUMEZKOAK GAZTELANIAZ GAZTELANIAZ
“Minecraft: viaje al fin del mundo 2" “Las gratitudes”
7 9 0 66 CARE KAZUYOSHI SETO DELPHINE DE VIGAN
HAURRAK  HELDUAK GAINONTZEKOAK GAINONTZEKOAK - -
GAZTELANIAZ GAZTELANIAZ

ENPLEGU DATUAK

LANGABETUEN HILEROKO EBOLUZIOA LANGABETUEN HILEROKO EBOLUZIOA HONDARRIBIAN,
ADINAREN ARABERA
474 3.619 27.854 104.212

%5,60 9,41 % 7,58 % 9,28 21 12 55 113 2% 177

HONDARRIBIA BIDASOA BEHEA GIPUZKOA EAE < 25 URTE 25-45 URTE > 45 URTE
AIREPORTUA 943 66 85 00 IRUN-HONDARRIBIA AUTOBUSAK 943 64 13 02
ARMA PLAZA FUNDAZIOA 943 64 46 23 ITSAS ETXEA ANBULATEGIA 943 0076 40
ARRANTZALEEN KOFRADIA 943 64 11 34 KASINO ZAHARRA 943 64 47 04
ARTXIBOA 943111287 KULTURA 9431112 83
BAZ 010 9431112 11 KZGUNEA 943 02 36 52
BIDASOA ESKUALDEKO OSPITALEA 9430077 00 LIBURUTEGIA 9431112 85
DIRU-BILKETA 943111255 LORAITZ HAURRESKOLA 943 64 25 48
D.Y.A. 943 46 46 22 OGASUNA 943111251
DONOSTIA-HONDARRIBIA AUTOBUSAK 943 64 1302 PARROKIA 943 64 26 65
EPAITEGIA 943111271 PREBENTZIO KOMUNITARIOA 943 11 40 00
ERTZAINTZA 94353 88 60 RADIO TAXI 943 63 33 03
EUSKALTEGIA 943641216 SAINDUA GAZTELEKUA 943 64 31 98
EUSKARA 943111247 SOS DEIAK 112
GAZTEEN ZERBITZUA 943 64 47 52 SUHILTZAILEAK 112
GIZARTE ZERBITZUAK 943111291 TAXI GELTOKIA 943 64 12 56
GURUTZE GORRIA 943222222 TURISMO BULEGOA 943 64 54 58
HIRIGINTZA 9431112 61 TXINGUDIKO ZERBITZUAK 943 63 96 63
HONDARTZA KIROLDEGIA 943647137 UDALETXEA 943111213
IDAZKARITZA 943111221 UDALTZAINGOA 092
IRUNGO TREN GELTOKIA 902 3203 20

814(6|1|3|5]12(7]|9 2(7(619|8(315|1|4

5(21319|7(4]1|8]6 5(8191114(6]|7(3]|2

9(1|7]18|6(2]|5|4|3 4(31112|5(7]19(6|8

11719]16(5|3]|8|2(4 9(5(7|412(1]16|8|3

3(6(4]7|12(819|1|5 116/2|3(9(8]4|7|5

2|18(5|419|1]3([6]|7 3(4(8]716(5]12]|9]|1

T(3|815/1(6|4|9]|2 6(1|1315/7(2]|8(4]|9

6(5/11214(9]|7|3|8 8(9|516|3(4]1(2]|7

4(91213|8|7]6(5|1 T(2(41811(9]13[5]|6

